
* Mae’r darn hwn yn cynnwys enghreifftiau o’r profion darllen newydd a geir yn                                       yr arholiad Canolradd.
Tasgau Canolradd Newydd: Darllen

Rhan 1 - Erthygl

                  



[5 eitem = 20 marc]
Merch o’r Gogledd yn Ennill y Loteri!

Mae hanner miliwn o bunnoedd yn dipyn o arian.   Dyna faint enillodd Tracy Evans o Gaernarfon ar y loteri genedlaethol fis Ionawr diwetha.  Dim ond ugain oed ydy hi, ac mae ei bywyd wedi newid yn llwyr ers pan ddaeth y chwe rhif roedd hi wedi eu dewis i fyny ar y sgrîn.  Roedd Tracy wedi dewis dweud wrth bobl ei bod hi wedi ennill, ac mae hynny wedi achosi rhai problemau iddi.
Ers iddi symud i Fangor, mae hi’n gallu edrych yn ôl ar y chwe mis diwetha a chwerthin.  ‘Ces i sioc ofnadwy i ddechrau!  Ro’n i tu ôl i’r bar yn y dafarn lle ro’n i’n gweithio pan ddaeth rhaglen y loteri ymlaen. Un, dau, tri rhif ac yn sydyn roedd gen i’r chwech!  Neidiais i dros y bar a phrynu diod i bawb!  Dwedais i wrth y bòs mod i’n gadael a dw i ddim wedi gweithio’r un diwrnod ers hynny.’
Ond dydy pethau ddim wedi bod yn hawdd drwy’r amser.  Mae rhai pobl sy ddim yn siarad â hi, pobl oedd yn arfer bod yn ffrindiau.  Mae rhai pobl yn ffonio o hyd i ofyn am arian.  ‘Y peth gwaetha,’ meddai Tracy, ‘ydy rhoi pwysau ymlaen.  Ro’n i’n arfer bod stôn a hanner yn llai!’  

Wedi dweud hynny, mae hi wedi cadw ei ffrindiau gorau, ac mae’r teulu wrth ei bodd.  Dwedodd ei mam, ‘Mae Tracy wedi bod yn lwcus.  Dydy hi ddim yn poeni am dalu biliau, a dydy hi ddim yn gorfod gweithio mewn twll o le bob noson o’r wythnos.’
Beth am y dyfodol felly?  Am flynyddoedd, doedd hi ddim yn gallu fforddio mynd i ffwrdd a doedd hi ddim wedi bod tu allan i Gymru erioed.  Ers mis Ionawr, mae hi wedi bod yn Ibiza dair gwaith ac mae hi ar y ffordd yno eto y mis nesa.  ‘Dydy hanner miliwn ddim yn lot fawr, a dweud y gwir,’ meddai Tracy, ‘felly dw i’n mynd i fwynhau pob diwrnod tra bod yr arian gen i.’
Rhan 1 - Erthygl



Cwestiynau A - darllen manwl (hen fformat)
1.
Faint o arian enillodd Tracy?

2.
Sut roedd Tracy’n teimlo pan welodd hi’r rhifau ar y teledu?

3.
Beth oedd gwaith Tracy?
4.
Beth sy’n poeni Tracy fwya, ers ennill?
5.
Sut mae hi’n gwario’r arian?

Rhan 1 - Erthygl



[5 eitem = 20 marc]

Cwestiynau B - crynhoi penodol (fformat newydd)
Nodwch sut mae bywyd Tracy wedi newid.  Rhaid i chi ddweud beth oedd hi’n wneud cyn ennill y loteri, a beth mae hi’n wneud nawr/rŵan, yn ôl y pwyntiau yma:
1.
Ei chartref

2.
Ei gwaith

3.
Ei ffrindiau

4.
Ei golwg
5.
Ei gwyliau
Rhan 2 -  Negesesuon E-bost

Darllenwch y negeseuon yma ac atebwch y cwestiynau sy’n dilyn.



Rhan 2 - Negeseuon 

[5 eitem = 20 marc]
Cwestiynau

1.
Prif neges Martha Evans i Tomos Prys ydy...

a.
diolch i Tomos Prys

b.
gofyn cwestiwn

c.
rhedeg marathon

ch.
ysgrifennu ato

d.
cwyno

2.
Roedd Martha’n poeni am y parc, o achos...

a.
y marathon

b.
y sbwriel

c.
y rhedwyr

ch.
y cyngor 

d.
yr ysbyty

3.
Ar fore’r ras, doedd Martha ddim wedi gallu...

a.
mynd i’r ysbyty

b.
mynd am dro yn y parc

c.
clirio’r sbwriel

ch.
rhedeg yn y marathon

d.
osgoi’r traffig

4.
Prif bwynt neges Tomos Prys i Martha Evans ydy...

a.
diolch iddi


b.
dweud hwyl fawr


c.
ymddiheuro


ch.
trefnu marathon

d.
gobeithio’n fawr

5.
Bydd y cyngor yn gwella pethau y flwyddyn nesa drwy...

a.
beidio â chynnal marathon

b.
roi biniau mawr ar hyd y lle

c.
roi rhagor o bosteri o gwmpas

ch.
ysgrifennu yn y papur

d.
anfon llythyr at y bobl leol
At:		Tomos Prys (Cadeirydd Marathon Caerdydd)


Oddi wrth:	Martha Evans


Testun:	Marathon Caerdydd


______________________________________________________





Annwyl Tomos Prys,





Dw i’n ysgrifennu atoch chi fel cadeirydd Marathon Caerdydd.  Fel dych chi’n gwybod, cafodd y marathon ei gynnal ddydd Sul diwetha, ac roedd y rhedwyr yn mynd drwy barc y dre.   





Does dim byd gyda fi yn erbyn digwyddiadau fel hyn, ond rhaid dweud bod y sbwriel a adawodd y rhedwyr ar ôl yn ofnadwy.  Dyn ni’n byw yn y stryd wrth ymyl y parc, ac roedd y lle’n llawn poteli dŵr gwag ar ôl y ras.  Ddaeth neb i gliro am wythnos gyfan.  Yn ail, roedd y strydoedd ar gau drwy’r bore.  Fel mae’n digwydd, roedd rhaid i fi fynd i’r ysbyty gyda fy mam y bore hwnnw, ac wrth gwrs, roedd hi’n amhosibl o achos hyn. Doedd neb wedi dweud wrthon ni fod hyn yn mynd i ddigwydd. 





Dw i’n edrych ymlaen at gael eich ateb i hyn, a hoffwn i gael gwybod sut byddwch chi’n osgoi’r problemau y tro nesa.





Diolch yn fawr,


Martha Evans





At:		Martha Evans


Oddi wrth:	Tomos Prys


Testun:	ynglŷn â - Marathon Caerdydd


______________________________________________________





Annwyl Martha Evans,





Diolch yn fawr am eich neges.  Dyn ni wedi trafod eich neges yn y pwyllgor sy’n trefnu’r marathon.  Mae’n ddrwg gyda ni glywed am y problemau sy wedi codi.





Roedd llawer o bosteri o gwmpas y lle, ac erthyglau yn y papur yn dweud bod y strydoedd yn mynd i gau.  Byddwn ni’n ysgrifennu at bawb sy’n byw


ar ffordd y marathon blynyddol nesa i wneud yn siŵr fod pawb yn gwybod am y trefniadau.





Roedd y cyngor wedi rhoi biniau mawr gwyrdd ar hyd y ffordd a’r parc, ac wedi casglu sbwriel y bore wedyn.  Does dim mwy y gallwn ni wneud am hynny. Gobeithio bod y ras fawr ddim wedi creu gormod o drafferth i chi eleni.





Hwyl fawr,


Tomos Prys 





































































































































































































